ONTWERP

Skeppers op papier

van iets wat nog nie bestaan.

Dit groei soos 'n kristal

uit die voue van die brein

en word gedeponeer uit die idee-heelal.

Ek wens dat ek kon sien

die brein se diep proses.

Dit koppel-ketting en gaan haal

om op papier te stip

konkrete tekens van die inienieur se taal.

Erens in die moontlike ruimte

Lê versluier die konsep

wat antwoord is en kompromie.

Ontwerp  is  om dit te delf

deur te reken, kies en ekonomie.

Ontwerp is soos huis te bou

stapel idee op idee omhoog,

Een help die ander vind,

versamel, aanpas en

dan aan mekaar weer vas te bind.

Uiteindelik op die tekenbord

naam  geteken en nagesien.

foutloos lê die lyne dun en dik,

mate netjies ingepyl

Hoop maar dis vir jou geskik.

Altyd as ontwerp gestalte kry

papier word nou hout en staal.

veranderinge kos nou baie geld.

Nou staan sy werk se kwaliteit

of ontwerper sneuwel soos 'n held.

